
Հիմք ընդունելով Հայաստանի Հանրապետության կառավարության 2013 թվականի փետրվարի 7-ի N 130-Ն որոշման 7-րդ կետը, ինչպես նաև ելնելով Հայաստանի Հանրապետության Գեղարքունիքի մարզի Այգուտ համայնքի սողանքային գոտում բնակվող ընտանիքների բնակարանային խնդիրների լուծման անհրաժեշտությունից՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2013 թվականի փետրվարի 7-ի <<Հայաստանի Հանրապետության 2013 թվականի պետական բյուջեից գումար հատկացնելու և Հայաստանի Հանրապետության կառավարության 2012 թվականի դեկտեմբերի 20-ի N 1616-Ն, 2012 թվականի մայիսի 24-ի N 711-Ն և 2012 թվականի հոկտեմբերի 4-ի N 1392-Ն որոշումներում լրացումներ և փոփոխություններ կատարելու մասին>> N 130-Ն որոշման N 4 հավելվածի 3-րդ կետի 3.2-րդ ենթակետով Հայաստանի Հանրապետության Գեղարքունիքի մարզպետարանին հատկացված 51,500.0 հազար դրամից 49,840.0 հազար դրամը, որպես անհատույց պետական ֆինանսական աջակցություն /այսուհետ՝ աջակցություն/, ուղղել Հայաստանի Հանրապետության Գեղարքունիքի մարզի Այգուտ համայնքի սողանքային գոտում գտնվող սողանքի հետևանքով քանդված կամ բնակվելու համար ոչ պիտանի դարձած բնակելի տների բնակիչների բնակարանային խնդիրների լուծմանը՝ համաձայն հավելվածի:
2. Սահմանել, որ՝ 
1) սույն որոշման հավելվածում նշված անձանց աջակցությունը տրամադրվում է բնակելի տուն (բնակարան) ձեռք բերելու կամ համայնքի վարչական սահմաններում բնակելի տուն (բնակարան) կառուցելու պայմանով.
2) աջակցությունը տրամադրվում է Հայաստանի Հանրապետության Գեղարքունիքի մարզի Այգուտ համայնքի այն բնակիչներին, ովքեր Հայաստանի Հանրապետության տարածքում չունեն սեփականության իրավունքով իրենց պատկանող այլ բնակելի տարածություն և վերջին 5 տարիների ընթացքում չեն օտարել Հայաստանի Հանրապետության տարածքում սեփականության իրավունքով իրենց պատկանող բնակելի տարածություններ.
3) սույն որոշման հավելվածում նշված անձանց կողմից բնակելի տները ենթակա են քանդման սեփականատերերի միջոցներով՝ բնակելի տան (բնակարանի) շինարարական աշխատանքների փաստագրումից կամ բնակելի տուն (բնակարան) ձեռքբերումից հետո ոչ ուշ, քան մեկամսյա ժամկետում.
4) աջակցության տրամադրման պայմանների կատարման և տրամադրվող գումարի նպատակային օգտագործման նկատմամբ կողմերի պարտավորություններն ու իրավունքները սահմանվում են Հայաստանի Հանրապետության Գեղարքունիքի մարզպետի և աջակցություն ստացող քաղաքացու միջև կնքված` Հայաստանի Հանրապետության օրենսդրությամբ սահմանված կարգով աջակցություն ստանալու մասին պայմանագրով, որում որպես պարտադիր պայման նախատեսելով, որ ֆինանսական աջակցություն ստացած անձանց նկատմամբ պետական աջակցության ցուցաբերման պարտավորությունները համարվում են կատարված.
5) [bookmark: _GoBack]աջակցության միջոցով բնակելի տան (բնակարանի) շինարարական աշխատանքների ավարտման կամ բնակելի տան (բնակարանի) ձեռքբերման ժամկետը սահմանվում է սույն կետի 4-րդ ենթակետով կնքված պայմանագրի օրվանից մինչև 6 ամիս, բայց ոչ ուշ քան 2013 թվականի դեկտեմբերի 20-ը.
6) տրամադրվող աջակցության չափը որոշվում է` ելնելով Հայաստանի Հանրապետության կառավարության 2005 թվականի փետրվարի 24-ի N 309-Ն որոշմամբ հաստատված կարգի 91-րդ կետով սահմանված նորմերով աջակցություն ստանալու իրավունք ունեցող անձի ընտանիքներին (անձերի թվով) հասանելիք բնակարանի (սենյակների թվով) ընդհանուր մակերեսից և 2012 թվականի 4-րդ եռամսյակի դրությամբ Հայաստանի Հանրապետության Գեղարքունիքի մարզի Ճամբարակի տարածաշրջանի բնակելի տների 1 քմ ընդհանուր մակերեսի ձևավորված շուկայական միջինացված արժեքից.
7) սույն որոշման 3-րդ կետի 1-ին ենթակետով նախատեսված երկրաբանական ուսումնասիրությունն իրականացվում է աջակցություն ստացող բնակիչների միջոցների հաշվին: 
3. Հայաստանի Հանրապետության Գեղարքունիքի մարզպետին` 
1) սույն որոշման հավելվածում նշված անձանց աջակցությունը հատկացնել միայն նոր կառուցվող շենքերի տարածքների համար համապատասխան մարմնի կողմից իրականացված երկրաբանական ուսումնասիրության արդյունքում, տարածքի անվտանգության վերաբերյալ դրական եզրակացության առկայության դեպքում.
2) առաջարկել Այգուտ համայնքի ղեկավարին, Հայաստանի Հանրապետության օրենսդրությանը համապատասխան, սողանքային գոտում բնակելի տների քանդումից և սահմանված կարգով գույքային իրավունքների պետական գրանցումից հետո դրանց զբաղեցրած հողամասի նպատակային նշանակությունը փոփոխել գյուղատնտեսականի` սահմանելով, որ աջակցության միջոցով շուկայից պատրաստի բնակելի տուն (բնակարան) ձեռք բերած քաղաքացիներն այդ հողամասի նկատմամբ պահպանում են բոլոր գույքային իրավունքները.
3) սույն որոշման 1-ին կետով նախատեսված աջակցությունը տրամադրել Հայաստանի Հանրապետության կառավարության 2002 թվականի մայիսի 30-ի <<Ռմբակոծությունների և ռազմական գործողությունների հետևանքով անօթևան մնացած քաղաքացիներին վնասի փոխհատուցման` բնակարանային խնդիրների առաջնահերթ լուծման մասին>> N 845-Ն որոշման 1-ին կետով հաստատված կարգով սահմանված ընթացակարգին համապատասխան:
4. Ուժը կորցրած ճանաչել Հայաստանի Հանրապետության կառավարության 2012 թվականի նոյեմբերի 22-ի <<Հայաստանի Հանրապետության Գեղարքունիքի մարզպետարանին հատկացված գումարի բաշխման մասին>> N 1521-Ա որոշումը:


ՀՀ տարաշքային կառավարման նախարարի առաջին տեղակալ
     Վաչե Տերտերյան 








